
Их дээд сургуульд волейболын тоглолтын техникт сургах эхний шат
Хураангуй
Тус өгүүлэлдээ бид Их дээд сургуулийн волейболын хичээлд техникт сургах эхний үе шатыг хэрхэн судалснаа толилуулж байна. Их дээд сургууль дахь “Спорт тоглоом” ын хичээлд волейболын техникт сургах эхний үе шатандаа гарын янз бүрийн барилтыг ашиглах зайлшгүй шаардлагатай болох тухай үзэх болно.
Түлхүүр үг:  Волейбол, оюутан, техник, тактик, тоглолт .
“Спорт тоглоом”- ын сургалтын хөтөлбөрт багтах “Волейбол” хэсгийг судлах нь ирээдүйн биеийн тамир спортын салбарын багш мэргэжилтний ур  чадварыг  төлөвшүүлэхэд  зайлшгүй шаардлагатай юм.  
Сургалт  нь дараахь зорилтуудыг хангана.
- Оюутнууд Биеийн тамирын боловсролын сургалтын хөтөлбөрт орсон спорт тоглоомын техник тактикт суралцана.
- Оюутнууд спорт тоглоомын техник тактикт сургах арга зүй болон тусгай биеийн чанаруудыг хөгжүүлэхэд суралцана.
- Биеийн тамир спортын багшлахуйн мэргэжлийн үйл ажиллагаанд суралцахад спорт тоглоомын хичээлийн нэгэн төрөл болно.
- Биеийн тамир спортын онол, арга зүйг спорт тоглоомын онцлогт нийцүүлэн практикт хэрэглэх.
Оюутны ахицыг сургалтын төлөвлөгөөнд урьдчилан тусгасан хугацаанд шүүлэг өгсөн байдлаар дүгнэнэ.
Хичээлээр оюутнууд дараахь тэмцээнүүдэд (волейболын салбарын аварга, курсын аварга, сургуулийн аварга) оролцохын тулд волейболын үндэс суурьтай танилцах бөгөөд бие бялдрын бэлтгэлжилтээ волейболын аргаар хөгжүүлэх юм.
Волейболын техникт сургах эхний шатанд хараа ба хөдөлгөөний  хариу үйлдлийн хурд, тоглогчдын тактикийн сэтгэхүйг хөгжүүлнэ.
Сургалтын багтаамж ба агуулга  нь сургалтын жилээс хамаарна. Эхний хоёр курсэд ерөнхий бие бялдрын тал бүрийн хөгжлийн хүрээнд бэлтгэх (урьдчилсан) болон чиглүүлсэн дасгалуудыг  судална.
Волейболын техникт анхлан сургахдаа: тоглолтын техник гүйцэтгэлүүдтэй танилцана; техникүүдийг хөнгөрүүлсэн нөхцөлд гүйцэтгэнэ; техник гүйцэтгэлийг тоглолтын нөхцөлд ойртуулах; техник гүйцэтгэлийг тоглолтонд сайжруулах.
Тоглолтын техникүүдэд сургах дараалал:  
· зогсолтууд ба шилжилтүүд
· дээрээс хоёр гараар дамжуулах
· доороос хоёр гараар дамжуулах
· доороос ба дээрээс шулуун давуулалт
· довтлох цохилт
·  хаалт
Зүүн хойд холбооны их сургуулийн М.К. Аммосовын нэрэмжит Биеийн тамир-Спортын дээд сургуульд энэхүү туршилт судалгааг  “Волейболын техникт анхлан суралцах нь” сэдвээр явуулсан.
Туршилтанд 1-р курсын 20 оюутан хамрагдсан.
Судалгааны арга: Сурган хүмүүжүүлэх ажиглалт, бие бялдрын ба техникийн бэлтгэлжилтийн түвшингийн үнэлгээ, математик статистикийн арга.
Судалгааны эхний шатандаа ажиглах аргыг ашиглан волейболын янз бүрийн сургалтын хэлбэрүүдийг хэсэгчлэн судалж дүн шинжилгээ хийсэн.
Судалгааны хоёр дугаар шатандаа бие бялдар болон волейболын техникүүдийг гүйцэтгэхийг санал болгосон. Энэ тестийн үр дүнгээр 1-р курсын оюутнуудын эдгээр бэлтгэлжилтийн түвшин нь хэр их нөлөөлдөг болохыг үзэх зорилготой байсан.
Судалгааны гуравдугаар шатандаа авсан үр дүнгээ математик статистикийн аргаар боловсруулан задлан шинжилгээ хийж дүгнэлт гаргасан. Өгөгдсөн арга  зүйг амжилттай хэрэглэн түүнийг ашигласан нь  эерэг үр дүн үзүүлсэнийг дүгнэвэл. 
Дүгнэлт.
Волейболын сургалтанд эхний шатандаа тоглолтын техникт сургах нь  техник эзэмшилтийн үр дүнг сайжруулахаас гадна оюутнуудын бие бялдрын бэлтгэлжилтийн үзүүүлэлт сайжирдаг болохыг бид баталсан.
Ийм маягаар их, дээд сургуульд волейболын техник тактикт сургахдаа волейболын техникт зайлшгүй эхэлж сургаж байгаа нь  эдгээр сурганы арга, аргачлал,сургалтыг зохион байгуулах хэлбэр, хөдөлгөөний чадвар дээр нь түшиглэн волейболын техникийн гүйцэтгэлийг сайжруулахад чиглэгдэнэ.

